
725

i

جمعة خطبة
سيري2009/10

∫t�Ë« sJ��œ Ê«œ oLO�œ

èN� Íd~� w�H� W�UL��« V�U�

2014/1

خطبة كدوا بولن جانواري 2022

هِ  باِللَّ وَنَعُوذُ  وَنَسْتَغْفِرُهُ،  وَنَسْتَعِينهُُ  نَحْمَدُهُ  هِ  للَِّ اَلْحَمْدُ 
هُ  اللَّ يَهْدِهِ  مَنْ  أَعْمَالنِاَ،  سَيِّئَاتِ  وَمِنْ  أَنْفُسِناَ  مِنْ شُرُورِ 

فَلَ مُضِلَّ لَهُ، وَمَنْ يُضْلِلْ فَلَ هَادِيَ لَهُ.

هُ وَحْدَهُ لَ شَرِيكَ لَهُ، وَأَشْهَدُ  وَأَشْهَدُ أَنْ لَ إلِٰهَ إلَِّ اللَّ
دًا عَبْدُهُ وَرَسُولُهُ. أَنَّ سَيِّدَنَا مُحَمَّ

دِنِ الْفَاتحِِ لمَِا أُغْلِقَ وَالْخَاتمِِ  اَللَّهُمَّ صَلِّ عَلَى سَيِّدِنَا مُحَمَّ
صِرَاطِكَ  إلَِى  وَالْهَادِي  باِلْحَقِّ  الْحَقِّ  نَاصِرِ  سَبَقَ  لمَِا 

الْمُسْتَقِيم وَعَلَى آلهِِ حَقَّ قَدْرِهِ وَمِقْدَارِهِ الْعَظِيْمِ.

مِنْ  هِ  باِللَّ وَنَعُوْذُ  وَنَسْتَغْفِرُهُ.  وَنَسْتَعِيْنهُُ  نَحْمَدُهُ  هِ  للَِّ اَلْحَمْدُ 
هُ فَلَ مُضِلَّ  شُرُورِ أَنْفُسِناَ وَمِنْ سَيِّئَاتِ أَعْمَالنِاَ. مَن يَهْدِهِ اللَّ

لَهُ، وَمَن يُضْلِلْ فَلَ هَادِيَ لَهُ. 

أَنَّ  وَأَشْهَدُ  لَهُ،  وَحْدَهُ لَا شَرِيكَ  هُ  اللَّ إلِاَّ  إلِٰهَ  لَا  أَنْ  وَأَشْهَدُ 
عَلَى  مْ  وَسَلِّ صَلِّ  اَللّهُمَّ  وَرَسُولُهُ.  عَبْدُهُ  دًا  مُحَمَّ سَيِّدَنَا 
دٍ وَعَلَى آلهِِ وَأَصْحَابهِِ وَمَنْ تَبعَِهُمْ بإِحِْسَانٍ إلَِى  سَيِّدِنَا مُحَمَّ

يْن.  يَوْمِ الدِّ

ايَ بتَِقْوَى  هَ وَأُوْصِيْكُمْ وَإيَِّ قُوْا اللَّ ا بَعْدُ، فَيَا عِبَادَ اللَّه، اتَِّ أَمَّ
هِ، فَقَدْ فَازَ الْمُتَّقُونَ. اللَّ

ه  اللَّ کڤد  کتقواءن  منيڠكتكن  برساما-سام  کيت  ماريله 
 دڠن ملقساناکن سڬالا ڤرينته دان منيڠڬلكن سڬالا 
دان  ددنيا    ه  اللَّ دبرکتي  کيت  موده-مودهن  لارڠنڽ. 

اخرة.

، ه سيدڠ جمعة يڠ درحمتي اللَّ

ببراڤ هاري لاڬي، کيت اکن ماسوق کبولن محرم 1446 
هجرة، يڠ مروڤاکن ڤرمولاءن کاليندر بارو اومت إسلم. 
مڠعملكن  عرب  اورڠ   ، محمد  نبي  کلهيرن  سبلوم 
سيستم تقويم سچارا بولنن تنڤا هيتوڠن تاهون. سماس 
دڠن  سلري   ، الخطاب  بن  عمر  سيدنا  ڤمرينتهن 
ڤرلواسن ولايه اومت إسلم، بلياو برڤندڠن بهاوا اومت 
إسلم ڤرلو ممڤوپاءي سيستم کاليندر يڠ مڠهيتوڠ تاهون. 
  ستله مڠمبيل کيرا ڤندڠن ڤارا صحابت، سيدنا عمر
براجتهاد اونتوق ممولاکن هيتوڠن تاهون إسلم برمولا 
درڤد تاهون برلاکوڽ ڤريستيوا هجرة دان منجاديكن بولن 
برسمڤنا  هجرة،  تقويم  دالم  ڤرتام  بولن  سباڬاي  محرم 
کمبالي  سلساي  بارو  إسلم  اومت  بارو  سماڠت  دڠن 

دري عبادة حج.

، ه سيدڠ جمعة يڠ درحمتي اللَّ

هجرة  إسلم.  دالم  هجرة  ارتي  ڤنتيڠڽ  بتاڤ  دمكينله 

باءيق  لبيه  منجادي  براوسها  برمقصود  عمومڽ  سچارا 
 12 لبيه  ستله  إسلم،  اول  زمان  سماس  سبلومڽ.  درڤد 
دالم  دسكت  صحابت  ڤارا  دان    محمد  نبي  تاهون 
برهجرة  اونتوق  دڤرينته  تله  بڬيندا  مک  دمكة،  بردعوه 
ه  کمدينة، کران ڤد ڤرينته هجرة ايت اد رحمة دسيسي اللَّ

ه  دالم سورة البقرة ايات 218: . فرمان اللَّ

ڃ ڃ ڃ چ چ

ڭ   ڭ   ڭ   ڭ    ۓ   ۓ   ے  

ۋ   ۋ   ۈۇٴ   ۈ    ۆ   ۆ   ۇ   ۇ  

ۅ  ۅ

دان  برايمان،  يڠ  اورڠ  سسوڠڬوهڽ  برمقصود:  يڠ 
ه )اونتوق  اورڠ يڠ برهجرة سرتا برجواڠ ڤد جالن اللَّ
منڬقكن اڬام إسلم(، مريک ايتوله اورڠ يڠ مڠهارڤكن 
ه مها ڤڠمڤون، لاڬي مها  ه. دان )ايڠتله(، اللَّ رحمة اللَّ

مڠاسيهني.

مڠناءي  حديث  ممڤلجري  کيت  اڤابيل  ايت،  سلءين 
اوليه  دأجر  يڠ  چونتوه  مک  برعمل،  کأخلصن  دان  نية 

دالم    محمد  نبي  سبدا  هجرة.  ممبابيتكن  جوڬ  نبي 
حديث روايت البخاري:

ايت  ڤربواتن  ستياڤ  سسوڠڬوهڽ  برمقصود:  يڠ 
اورڠ  ستياڤ  باڬي  )بالسن(  دان  نيتڽ،  کڤد  برڬنتوڠ 
برڬنتوڠ کڤد اڤ يڠ دنيتكن. سسياڤا يڠ برهجرة کران 
دان  ه  اللَّ کڤد  اداله  هجرهڽ  مک  رسولڽ،  دان  ه  اللَّ
ايڠين  يڠ  دنيا  کران  هجرة  برنية  يڠ  سسياڤا  رسولڽ. 
دچاڤاي، اتاو وانيتا يڠ ايڠين دنكاحيڽ، مک هجرهڽ 

مڠيكوت اڤ يڠ دي برهجرة کڤدڽ.

سيدڠ جمعة يڠ دمولياکن،

ڤريستيوا هجرة مڠاجر ارتي ڤرساوداراءن سباڬاي رکن 
ترڤنتيڠ دالم ممبينا کقواتن نڬارا. بڬيندا براوسها کرس 
دکنلي  يڠ  خزرج  دان  أوس  سوکو  مندامايكن  اونتوق 
سباڬاي قوم انصار، دان ممڤرساوداراکن مهاجرين دان 
انصار، کران طبيعة إسلم ايت هاڽ اکن قوات سكيراڽ 
اومتڽ برساتو. هجرة جوڬ منديديق بتاڤ ڤنتيڠڽ علمو 
ڤڠتاهوان دالم مشارکت. اين داڤت دليهت اڤابيل بڬيندا 
سأورڠ  انق   ، عُمَير  بن  مُصْعَب  مڠهنتر  دهولو  ترلبيه 

أم  بن  ه  اللَّ عبد  دان  بردعوه،  هيبت  تتاڤي  مكة  ڤمبسر 
مكتوم ، سأورڠ بوتا يڠ چليق هاتيڽ، اونتوق مڠاجر 

القرءان کڤد ڤندودوق مدينة سبلوم هجرة.

انتارا رحمة دسباليق هجرة نبي محمد  کكوتا مدينة، 
اياله إسلم برجاي منداڤت کواس ڤمرينتهن. دڠن کواس 
اينيله، اوسها دعوه موده دلقساناکن. راماي ماءنسي مولا 
مملوق إسلم. ڤارا صحابت  جوڬ ممبنتوق سيستم 
سرڠن  چوباءن  منڠكيس  داڤت  يڠ  قوات،  يڠ  ڤرتاهنن 
بلجر  مريک  إسلم.  ملمهكن  اونتوق  مكة  مشرکين 
بتاڤ إسلم تيدق بوليه کكل سليسا دساتو تمڤت، تتاڤي 
سباليقڽ ڤرلو دکمبڠكن رحمتڽ کسلوروه عالم منروسي 

ميسي دعوه دان جهاد.

حاصيل درڤد ڤڠوربانن دان کسوڠڬوهن، دڠن سماڠت 
نبي،  کوفاتن  سلڤس  قرون  ساتو  تيمڤوه  دالم  هجرة، 
ماءنسي،  اومت  کڤد  سمڤاي  تله  إسلم  رحمة  اخيرڽ 

دري مغربي هيڠڬاله کكڤولاون مليو.

، ه سيدڠ جمعة يڠ درحمتي اللَّ

مع  سماڠت  دالم  کران  اين،  هاري  ڤد  مپديهكن  اڬق 
الهجرة اين، بومي فلسطين ماسيه لاڬي دکواساءي اوليه 
اداله  غزة  کأتس  دلاکوکن  يڠ  سرڠن  زيونيس.  ريجيم 
مروڤاکن ساتو جنايه ڤرڠ دان کڬانسن. مالڠڽ کكجمن 
اين ماسيه منداڤت سوکوڠن سڬلينتير کواس بسر دنيا. 
مسجد  کأتس  سكتن  دان  ڤروۏوکاسي  جوڬ  بڬيتو 
کبيادبن  مروڤاکن  اداله  زيونيس،  ڤلمڤاو  اوليه  الأقصى 
براساسكن ڤرقومن يڠ برچڠڬه دڠن نيلي کماءنسياءن.

مڠاڤ  ترتاپا-تاڽ،  موڠكين  إسلم  اومت  سبهاڬين 
اونتوق  کلوار  سهاج  برهجرة  تيدق  فلسطين  ڤندودوق 
ه اين  منداڤت کهيدوڤن يڠ لبيه سمڤورنا. بوکنكه بومي اللَّ
لواس؟ مڠاڤ مريک تيدق برهجرة سهاج کنڬارا لاءين؟ 
حقيقتڽ، اڤابيل اومت إسلم ممبوک فلسطين، مک تياد 
ايت  سوچي  کوتا  منجاڬ  ڤرلو  ملءينكن  باڬيڽ  ڤيليهن 
سيكڤ  کڤد  دليهت  جک  إسلم.  کعاديلن  برترسكن 
الخطاب  بن  ڤليندوڠ کوتا فلسطين، سڤرتي سيدنا عمر 
 ، قُطُز  الدين  سيف  دان  الأيوبي  الدين  صلح   ،
ولايه  منتدبير  ياءيت  سام،  يڠ  سيكڤ  ممڤوپاءي  مريک 

اڬام  ڤڠانوت  برسام  داماي  دان  امان  سچارا  برکناءن 
لاءين، سهيڠڬ مريک راس سليسا براد دباوه ڤمرينتهن 
إسلم. نامون اڤابيل اومت إسلم برڤچه، کوتا ترسبوت 

جاتوه کتاڠن ڤڠواس يڠ ظاليم.

اومت إسلم ڤرلو کكل براد دبومي فلسطين. اين سلري 
دڠن سبدا نبي ، سڤرتي يڠ دروايتكن اوليه امام احمد 

 يڠ برمقصود:
ديري  مپرلهكن  يڠ  اومتكو،  کالڠن  دالم  اد  سنتياس 
اڬام،  منڬقكن  پات،  دان  تربوک  سچارا  مريک 
بوليه  تيدق  ڤرکاس،  ڬاڬه  دڠن  موسوه  مڠهادڤي 
دکالهكن اوليه اورڠ يڠ مموسوهي مريک، سهيڠڬاله 
ه )ممنڠكن مريک( دالم کأداءن مريک  داتڠڽ ڤرينته اللَّ
صحابت  ڤارا  لالو  ڤرجواڠنڽ.  منروسكن  تروس 
دان  ه  اللَّ رسول  واهاي  ايت  مريک  سياڤاکه  برتاڽ: 
دمان مريک براد؟ سبداڽ: دبيت المقدس دان سكيتر 

بيت المقدس.

کسيمڤولنڽ، ماريله کيت برساما-سام مڠحياتي سماڠت 
اومت  سسام  ڤرساوداراءن  لاڬي  مڠرتكن  دڠن  هجرة 

سكالي  سام  جاڠن  ايت،  سلءين  اين.  دنڬري  إسلم 
کيت لوڤا ڤرانن اونتوق ممڤرتاهنكن فلسطين. تروسكن 
بردعاء دان انفاق دالم تابوڠ فلسطين. دعاءکن اڬر اومت 
إسلم تروس برتاهن دان کكل دسان دالم ممڤرتاهنكن 

الأقصى. يقينله، کمنڠن ايت سماکين دکت.

ڃ ڃ ڃ چ چ

ئې    ئۈ    ئۈ   ئۆ   ئۆ   ئۇ   ئۇ   ئو  
ئې  ئې  ئى  ئى  ئىی  ی  ی  ی  ئج   

اکُمْ  وَإيَِّ وَنَفَعَنىِ  الْعَظِيمِ،  القُرْءَانِ  فىِ  وَلَكُمْ  لىِ  هُ  اللَّ بَارَكَ 
وَمِنكُْم  مِنِّى  وَتَقَبَّلَ  الْحَكِيمِ،  کْرِ  وَالذِّ الْيَاتِ  مِنَ  فيِْهِ  بمَِا 

مِيعُ الْعَلِيمُ.  هُ هُوَ السَّ تلَِوَتَهُ، إنَِّ

وَلسَِائِرِ  وَلَكُمْ،  لىِ  الْعَظِيْمَ  هَ  اللَّ وَأَسْتَغْفِرُ  هٰذَا  قَوْلىِ  أَقُولُ 
وَالمُؤْمِناَتِ،  وَالْمُؤْمِنيِْنَ  وَالْمُسْلِمَاتِ،  الْمُسْلِمِينَ 

حِيْم. هُ هُوَ الغَفُورُ الرَّ فَاسْتَغْفِرُوهُ، إنَِّ


